Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 13eg Gorffennaf, 2010

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, S. Roberts, J. Edwards,  K. Williams, G. Davies, I. Roberts,

J. Humphreys, , G. Murray, R. Elwyn Thomas

Ymddiheuriadau:  Cynghorwyr A. Gruffydd, R. D. Prichard,  B. O. R. Jones,  R. Williams,  Dr. M. Edwards, A. ab Iorwerth
Estynnwyd croeso gan y Cadeirydd i Mr. Wyn Daniels, cynrychiolydd Balfour Beatty, a Mr. Hefin Lloyd Davies, cynrychiolydd Jones Bros. i drafod y ffordd osgoi.

Dosbarthwyd adroddiad ysgrifenedig a chynlluniau yn ymwneud â’r trefniant arfaethedig o gau ffordd Tremadog – Porthmadog dros gyfnod o dri mis, sef o fis Medi hyd at fis Rhagfyr. 
Cafwyd adroddiad manwl gan Mr. Hefin Davies gan nodi’r canlynol:

i.
Wedi cael ymateb positif gan Gyngor Gwynedd ynglŷn â chau’r ffordd

ii.
Heddlu yn cefnogi cau’r ffordd

iii. Angen sêl bendith y Cyngor Tref i greu llwybr troed dros dro trwy Gae Chwarae Bodawen. Cadarnhawyd byddent yn adnewyddu’r tir. 
Cytunwyd mewn egwyddor gyda’r cais i greu llwybr ar gyfer cerddwyr trwy Gae Chwarae Bodawen.  

iv.
Trafodaeth gyda busnesau, cwmnïau bysus a’r gwasanaethau brys wedi digwydd, ac yn parhau.
· Gwasanaethau brys:  Mynegwyd pryderon gan aelodau’r Cyngor Tref ac o’r farn dylid ystyried cynnig darpariaeth ar gyfer y gwasanaethau hyn.

· Cwmnïau bysiau:  Ddim eisiau colli gwasanaeth a thynnwyd sylw at yr angen i greu cylchdro yn Nhremadog.

vii.
Arwyddion ar ffordd Caernarfon yn nodi bod busnesau Tremadog yn parhau ar agor.

viii.
Arwyddion yn cael eu gosod cryn bellter i ffwrdd (A43 a A5) yn rhybuddio bod ffordd Tremadog – Porthmadog ar gau.

Awgrymwyd lledu’r llwybr troed dros dro ar gyfer trafnidiaeth; cynigiodd Mr. H. Davies edrych i mewn i hyn.

Cytunwyd gyda’r cynnig ar yr amod eu bod yn ystyried y gwasanaethau brys a chynnig darpariaeth ar eu cyfer.

Diolchodd y Cadeirydd i Mr. W. Daniels a Mr. H. Ll. Davies.

COFNODION Y CYFARFOD DIWETHAF - CADARNHAU CYWIRDEB

58.
Cofnodion Cyfarfod Mis Mehefin.
PENDERFYNWYD  derbyn y cofnodion fel y rhai cywir.
59.
Cadarnhau cywirdeb cofnodion 15fed Mehefin 2010 : Pwyllgor Byrddau Arddangos

Gan nad oedd Cynghorwyr fynychodd cyfarfod Pwyllgor Byrddau Arddangos yn bresennol, nid oedd yn bosib cadarnhau cywirdeb y cofnodion uchod.
Adroddiad y Cadeirydd

· Mynegwyd llongyfarch i’r arlunydd, Mr. Elfyn Lewis ar ei anrhydedd o ennill gwobr Arlunydd Cymru y Flwyddyn gan ddod a chlod i’w hun a’r dref.
· Dymuniadau gorau i’r Parchedig Gareth Edwards ar ei ymddeoliad.

· Estynnwyd croeso i’r Tad Pius Matthew C.M.I., Eglwys Gatholig ac i’r ficer newydd sef, y Tad Dylan Williams, Eglwys Sant Ioan.
CYNGHORWYR I DDATGAN DIDDORDEB

60.
Cynghorwyr S. Griffiths ac I. Roberts  yn datgan diddordeb yn y ceisiadau cynllunio i gyd. 

Cynghorydd S. Griffiths yn datgan diddordeb yn eitem ‘Amser Agor Newydd Tesco’, a chais i symud o’r Gadair yn ystod trafodaeth ar eitem ar ‘Cau Llys Ynadon Pwllheli’.

Cynghorydd J. Humphreys yn datgan diddordeb yng nghais cynllunio: C10D/0233/44/LL – Portmeirion Factory Shop, Stryd Fawr, Porthmadog.

Cynghorydd G. Murray yn datgan diddordeb yng nghais cynllunio: C10D/0264/44/LL - Uned 2, Stad Ddiwydiannol Penamser, Porthmadog.

MATERION I’W DWYN GERBRON
61.  
Lifft Ysbyty Alltwen byth wedi ei atgyweirio er addewid gan Mr. Rod Taylor yn ei e-bost dyddiedig 2il Mehefin 2010, byddai’r lifft yn gweithio ymhen pythefnos.
PENDERFYNWYD ysgrifennu at Mrs. Mary Burrows, Prif Weithredwr, Bwrdd Iechyd Betsi Cadwaladr ac at Ms. Edwina Hart, A.C., Gweinidog dros Iechyd, i dynnu eu sylw at diffyg lifft yn Ysbyty Alltwen ers rhai misoedd.
62.
Datblygiadau Porthmadog – nodwyd y bwriedir cynnal Arolwg Bro gan y Swyddog Adfywio Bro ac y bydd ffurflenni yn ymwneud â’r Arolwg, yn cael eu hanfon at bob aelod i’w cwblhau.
PENDERFYNWYD aros hyd nes derbyn adroddiad llawn gan y Swyddog Adfywio Bro.

63.
Cau Llys Ynadon Pwllheli – (Noder: Cymerwyd y Gadair gan y Cynghorydd S. Roberts yn ystod trafodaeth yn ymwneud â’r eitem yma) - tynnwyd sylw at ddogfennaeth yn cynnig cau Llys Ynadon Pwllheli.   Mynegwyd anfodlonrwydd oherwydd diffyg ymgynghori gyda thrigolion lleol trwy’r Cynghorau Cymuned a Thref, a bod yr hawl ganddynt i glywed eu hachos yn lleol.  Nodwyd y pellter teithio afresymol i rai trigolion yr ardal pe byddai’r Llys Ynadon yn cau ym Mhwllheli ac yn cael ei symud i Gaernarfon.
PENDERFYNWYD ysgrifennu at Ms. Clare Pillman, Cyfarwyddwr Cymru GLIEM, i’w hysbysu bod Cyngor Tref Porthmadog: (a) yn anfodlon gyda’r diffyg ymgynghori gyda thrigolion lleol trwy’r Cynghorau Tref a Chymuned; (b) yn gwrthwynebu’r cynnig i gau Llys Ynadon Pwllheli oherwydd annhegwch tuag at drigolion yr ardal gan fod yr hawl ganddynt i’w hachos gael ei glywed yn lleol.

64.
Llwybr o ‘Cob Records’ at ‘Y Dora’ –  adroddwyd, oherwydd cyflwr anwastad y rhan yma o Lwybr Cob Crwn, ei bod bron yn amhosib i bobl gydag anableddau, neu mewn cadair olwyn, ei ddefnyddio.  Nodwyd bod Asiantaeth yr Amgylchedd yn defnyddio’r rhan yma o’r llwybr i gael mynediad at ei swyddfa

PENDERFYNWYD ysgrifennu at Gyngor Gwynedd i dynnu sylw at arwyneb ddifrifol anwastad rhan o lwybr Cob Crwn sef, rhwng ‘Cob Records’ a’r giatiau llifddor, a gofyn iddynt sicrhau bod arwyneb y llwybr yn addas er galluogi pawb i gael defnydd llawn o’r llwybr.
65.
Ceisiadau am wybodaeth yn unol â’r Ddeddf Rhyddid Gwybodaeth (2000) am fanylion ar y datblygiad rheilffordd ar Bont Britannia, i’r ORR, Cyngor Gwynedd a’r Cynulliad – mynegwyd siom yn niffyg ymateb cais am wybodaeth yn ymwneud â chroesfan Pont Britannia.
PENDERFYNWYD ysgrifennu unwaith yn rhagor ac i’w hysbysu, pe byddent ddim ymateb ymhen 15 diwrnod, yna bydd y mater yn cael ei gyfeirio at yr Ombwdsman.

66.
Cloc y Swyddfa Bost - ymholiadau gan etholwyr ynglŷn â’r cloc oedd oddi mewn i’r Swyddfa Bost / Fferyllfa Numark; ymddengys bod y cyhoedd yn methu’r ‘cloc cymunedol’.

PENDERFYNWYD anfon llythyr at Fferyllfa Numark i ofyn a fyddent yn dymuno roi’r ‘cloc cymunedol’ yn ei ôl.

67.
Adroddiad ar Lwybrau - arolwg o’r llwybrau ar gyfer rhoi gwybod i Gyngor Gwynedd bod y torri yn foddhaol, er mwyn derbyn anfoneb mor fuan â phosib.

68.
Cae Pawb - deilydd un o’r plotiau wedi derbyn Rhybudd i Adael; dim sicrwydd os yw wedi clirio ei offer oddi ar y plot.

PENDERFYNWYD bod y Clerc yn cysylltu gydag Ysgrifennydd Pwyllgor Cae Pawb, Mr. Dafydd Williams, ynglŷn â hyn.

69.
Amser Newydd Agor Tesco - mynegwyd consyrn ynglŷn â’r effaith caiff yr amser agor newydd Tesco ar drigolion cyfagos ac ar fusnesau lleol.  Roedd amheuaeth ynglŷn ag amodau cynllunio o safbwynt oriau agor gan nodi bod oriau agor penodol ar gyfer yr orsaf petrol. 

PENDERFYNWYD ysgrifennu at Gyngor Gwynedd, Adran Cynllunio, er derbyn gwybodaeth bendant ynglŷn â’r amodau a oedd ynghlwm i’r caniatâd cynllunio.

MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

GOHEBIAETH

70.
Cyngor Gwynedd, Adran Rheoleiddio : Toiledau Cyhoeddus

71.
Bwrdd Iechyd Prifysgol Betsi Cadwaladr : Toiledau Cyhoeddus

72.
Prif Weithredwr, Cyngor Gwynedd : Toiledau Cyhoeddus

Trafodwyd y tair gohebiaeth uchod ar y cyd.  – oherwydd diffyg ymateb cadarn awgrymwyd ysgrifennu at Brif Weithredwr Cyngor Gwynedd er derbyn ei sylwadau o safbwynt iechyd y cyhoedd.
PENDERFYNWYD ysgrifennu at (i)  Prif Weithredwr Cyngor Gwynedd gan gyfeirio at lythyr derbyniwyd gan Mr. E. Searell Jones, Uwch Reolwr – Gwarchod y Cyhoedd, yn gofyn am ei sylwadau o safbwynt iechyd y cyhoedd.  (ii) Ms. Edwina Hart A.C., Gweinidog dros Iechyd a Gwasanaethau Cymdeithasol, a Mr. Carl Sargeant A.C., Gweinidog dros Gyfiawnder Cymdeithasol a Llywodraeth Leol, i ofyn am eu sylwadau o safbwynt rheolau deddfwriaethol sy’n gorfodi gosod cyfleusterau golchi dwylo mewn toiledau cyhoeddus.

73.
Cyngor Gwynedd, Adran Rheoleiddio : Ffordd Penamser, Tremadog

PENDERFYNWYD derbyn y wybodaeth.

74.
Cyngor Gwynedd, Gwasanaeth Eiddo : Yr Hen Glinig, Porthmadog – cwestiynwyd a oedd gan Gyngor Gwynedd yr hawl i werthu eiddo a oedd wedi ei gyfrannu i’r dref er defnydd y gymuned.  Awgrymwyd gofyn i Gyngor Gwynedd beidio â gwerthu’r adeilad hyd nes cwblhawyd yr Arolwg Bro.

PENDERFYNWYD:  ysgrifennu at (i) y Comisiwn Elusennau i holi am amodau’r cyfamod a chopi o gynllun y tir a roddwyd i Gyngor Tref Porthmadog; a  (ii) Cyngor Gwynedd i ofyn iddynt beidio â gwerthu’r Hen Glinig hyd nes cwblhawyd yr Arolwg Bro.
75.
Cyngor Gwynedd, Adran Rheoleiddio : Ceisiadau Llochesi Bws

PENDERFYNWYD derbyn y wybodaeth.

76.
Cyngor Gwynedd, Priffyrdd a Bwrdeistrefol : Rhaglen Waith Cyfadran yr Amgylchedd : Mis Gorffennaf 2010 

PENDERFYNWYD derbyn y wybodaeth.
77.
Cyngor Gwynedd, Priffyrdd a Bwrdeistrefol : Cae Bodawen, Porthmadog – cyfeirio’r ohebiaeth at Bwyllgor Eiddo a Datblygu i’w drafod cyn derbyn y pris.

PENDERFYNWYD rhoi’r llythyr ger bron y Pwyllgor Eiddo a Datblygu er cymharu pris y llynedd gyda phris eleni cyn ei dderbyn.

78.
Halcrow Group Cyf. : A487 Ffordd Osgoi Porthmadog, Minffordd a Thremadog

PENDERFYNWYD derbyn y wybodaeth.

79.
Halcrow Group Cyf. : A487 Ffordd Osgoi Porthmadog, Minffordd a Thremadog – Gwaith Hwyluso – GPG Plot Cyfres 11

PENDERFYNWYD derbyn y wybodaeth.

80.
Arolygydd M. Davies, Heddlu Gogledd Cymru : Clwb Snwcer, Porthmadog – nodwyd bod Ymgynghoriaeth Gwynedd wedi anfon rhybudd at Mr. C. Herrington, Syrfëwr Ymgynghorol i’r Blaid Lafur, i ddiogelu’r adeilad o dan Ddeddf Adeiladau Peryglus 1974, erbyn 1af Awst 2010.  Pe bai’r Blaid Lafur ddim yn cydymffurfio yna bydd Cyngor Gwynedd yn symud i mewn er sicrhau bod yr adeilad yn ddiogel.

PENDERFYNWYD pe bai’r gwaith o ddiogelu’r adeilad heb ei gwblhau erbyn 1af Awst 2010, i’r Clerc rhoi gwybod i Gyngor Gwynedd.

81.
Llywodraeth Cynulliad Cymru : Is-ddeddfau Awdurdodau Lleol yng Nghymru – Papur Ymgynghori (copi o’r Ddogfen Ymgynghori ar gael yn y cyfarfod)

PENDERFYNWYD derbyn y wybodaeth.

82.
Un Llais Cymru : Rhaglen Hyfforddiant Genedlaethol ar gyfer Cynghorau Cymuned a Thref yng Nghymru

PENDERFYNWYD caniatáu i’r Cynghorydd J. Edwards a’r Clerc fynychu’r cyrsiau.

83.
Un Llais Cymru : Rhwydwaith Cymunedol Newid Hinsawdd

PENDERFYNWYD derbyn y wybodaeth.

84.
Un Llais Cymru : Consultation on Microgeneration and Low Carbon Energy Technologies

PENDERFYNWYD derbyn y wybodaeth.

85.
Cadw Cymru’n Daclus : Wythnos Cymru Daclus

PENDERFYNWYD derbyn y wybodaeth.

86.
Ysgol Eifion Wyn : Llythyr o Ddiolch

PENDERFYNWYD derbyn y wybodaeth.

87.
Yr Wylan : Llythyr o Ddiolch

PENDERFYNWYD derbyn y wybodaeth.

MATERION ARIANNOL

88.
Cyfrifon y Cyngor am y flwyddyn yn diweddu 31 Mawrth 2010 – tynnwyd sylw at yr angen i roi llinell drwy gofnod anghywir a’i ail-ysgrifennu, a’i lofnodi; yn hytrach na newid y ffigwr.

(a)
Mantolen y Cyngor – Cyflwynwyd y fantolen am y flwyddyn yn diweddu 31 Mawrth 2010 (copi wedi anfon gyda’r Rhaglen)

PENDERFYNWYD ei derbyn a’i mabwysiadu.

(b)
Datganiad o Sicrwydd – Adroddwyd ei bod yn ofynnol ar y Cyngor fabwysiadu a chadarnhau ‘Datganiad o Sicrwydd’ mewn perthynas i naw o faterion yn gymwysedig yn Adran 2 o’r ffurflenni archwilio a gyflwynwyd i’r cyfarfod.

PENDERFYNWYD ymateb gyda ‘Do’ i bob un o’r materion y cyfeiriwyd ac i gadarnhau a chymeradwy hynny.
Biliau i’w Talu

Pat Williams - Cyflog mis Mehefin = £351.91            


) _ Cyfanswm              

Incwm a Thollau EM (HM Revenue & Customs) : Treth Incwm = £88.00
)     £439.91

Pat Williams - Stampiau =  £24.90

Pat Williams - Rhent Llinell Ffôn = £11.49

Xerox Finance – Llogi’r Llungopïwr (25:05:10 – 30:11:10) a Chost Gweinyddiaeth = £254.95 

Gymdeithas Clercod Cynghorau Lleol – Tâl Aelodaeth = £103


89.
PENDERFYNWYD talu’r biliau uchod.

CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law.

90.
C10D/0233/44/LL – Gosod canopi ar flaen siop : Portmeirion Factory Shop, Stryd Fawr, Porthmadog.
Dim gwrthwynebiad i’r cais yma. 
91.
C10D/0169/44/LL – Estyniadau deulawr i flaen a chefn tŷ annedd ac estyniad unllawr i’r ochr : Morawel, Borth-y-Gest.  
Gwrthwynebwyd y cais yma ar sail gor-ddatblygiad mewn lle amlwg a’i fod allan o gymeriad.

92.
C10D/0225/44/LL – Adeiladu lolfa haul i gefn tŷ annedd : 12 Cefn y Gader, Morfa Bychan.

Dim gwrthwynebiad i’r cais yma. 

93.
C10D/0227/44/RP – Tanciau ar gyfer dal 36 tunnell o nwy LPG : Greenacres Holiday Park, Morfa Bychan.

Dim gwrthwynebiad i’r cais yma. 

94.
C10D/0259/44/AM – Adeiladu tŷ annedd : Tir ger Heol Dulyn, Tremadog.

Dim gwrthwynebiad i’r cais yma. 

95.
C10D/0257/44/LL – Dymchwel estyniad cefn deulawr presennol ac adeiladu estyniad tri llawr newydd : 68 Stryd Wesla, Porthmadog.

Dim gwrthwynebiad i’r cais yma. 

96.
C10D/0273/44/LL – Adeiladu ffenestr gromen : Tŷ yng nghefn Glanfa, Morfa Bychan.
Dim gwrthwynebiad i’r cais yma. 

97.
C10D/0264/44/LL – Newid defnydd uned diwydiannol (A1) manwerthu di-fwyd ynghyd â dymchwel swyddfeydd presennol a newidiadau i’r maes parcio : Uned 2, Stad Diwydiannol Penamser, Porthmadog.  Dim gwrthwynebiad i’r cais yma.

